
				இப்பக்கம் மெய்ப்பு பார்க்கப்படவில்லை
,ெ து. சுந்தரவடிவேலு 359

நாமும் நமது குழந்தைகளுக்கு நல்லது செய்ய உரிமை கொடுத்து வளர்க்க வேண்டுமென்று கருத்து மின்னிற்று.

ரிசர்வில் ஆசிரியர்

எடின்பரோ நகரக் கல்வி அலுவலரோடு அவரது அலுவலகத்தில் பேசிக் கொண்டிருந்தோம். தொலைபேசி மணி அடித்தது. அலுவலர் தொலைபேசியில் பேசிவிட்டு, அதை என்னிடம் கூறினார்.

செய்தி என்ன?

நகரத்திற்கு அப்பால், மலைப்பகுதியில் இயங்கிக்கொண்டிருந்த ஒயாசிரியர் பள்ளியின் ஆசிரியர் நோய் வாய்ப்பட்டார். எனவே அவருக்குச் சில நாள்களுக்கு விடுப்புத் தேவை. விடுப்புக்காக மனு அன்றைய அஞ்சலில் போடப்பட்டதாம்.

பள்ளியை மூடவிடாமல், ஆசிரியர் ஒருவரை அனுப்பி வைக்கும்படி, நோயால் தாக்கப் பெற்ற ஆசிரியர் தொலைபேசியில் கூறினாராம்.

அலுவலர் அப்படியே ஏற்பாடு செய்தார். ரிசர்வில் இருந்த ஒருவரை அங்கு அனுப்பி வைத்தார். +

‘வாய் மொழியை நம்பி இப்படி ஏற்பாடு செய்யலாமா? என்று நான் அவரைக் கேட்டேன்.

‘வாய்ச்சொல் போதும்’ என்று புன்முறுவலோடு பதில் அளித்தார். அவ்வளவு நம்பிக்கைக்குரிய மக்கள்!

மாட்டுப் பால் அசைவமா?

இங்கிலாந்தில் மையப் பகுதிகள், ஏரிகள் நிறைந்த மலைப்பரப்பு ஆகும். அந்தப் பரப்பை, ‘ஏரி மாவட்டங்கள் என்பார்கள்.

சனி, ஞாயிற்றுக் கிழமைகளில், எந்த அலுவலகமும் வேலை செய்யவில்லை. எனவே, வார இறுதியில் பொழுது போக்கில் ஈடுபட்டோம்.

ஏரி மாவட்டத்தில் ஒர் ஊரில், தங்க ஏற்பாடு செய்திருந்தார்கள். எங்களுக்கு ஒட்டல் அறையைப் பதிவு செய்தவர் கண்டிப்பான தாவர உணவுக்காரர்கள் என்று தகவல் கொடுத்தார்.

காலைச் சிற்றுண்டியின்போது மேசை மேல் தனித்தனியே காப்பிக் கவு.ாயமும் பாலும் வைக்கப்பட்டன. பாலைக் கலந்து குடித்தோம். சுவையில் வேறுபாடு இருந்தது. திகைப்போடு ஒட்டல் தலைவரிடம் புகார் செய்தேன்.

